
Kepada semua ibu bapa dan penjaga,

PENGOPERASIAN PERSEKOLAHAN PELAN PEMULIHAN NEGARA (PPN) FASA 3 TAHUN 2021

Merujuk kepada pengumuman Yang Berhomat Menteri Kanan Pendidikan, sesi persekolahan secara
bersemuka akan bermula pada 18 Oktober 2021 (Isnin). Pengoperasian Persekolahan Pelan Pemulihan
Negara (PPN) Fasa 3 hanya melibatkan murid Tingkatan 5 sahaja. Murid-murid tingkatan lain akan
meneruskan PdPR buat masa kini sehingga arahan selanjutnya dari KPM.

2. Semasa pembukaan sekolah PPN Fasa 3, kehadiran murid Tingkatan 5 ke sekolah adalah secara bergilir
mengikut minggu. Pengajaran dan pembelajran (PdP) secara penggiliran akan berlaku dalam dua keadaan,
iaitu 50 peratus murid akan hadir dan PdP secara bersemuka di sekolah manakala 50 peratus murid lagi
mengadakan pengajaran dan pembelajaran di rumah (PdPR). Sila rujuk jadual penggiliran murid dan jadual
waktu kelas yang diedarkan oleh guru tingkatan.

3. Semua warga sekolah diwajibkan mematuhi Standard Operation Procedure (SOP) yang ditetapkan oleh
Kementerian Pendidikan Malaysia (KPM) iaitu sentiasa memakai pelitup muka (mask) semasa berada di
dalam kawasan sekolah. Semua murid juga diwajibkan menjalankan saringan suhu badan, mencuci tangan
dengan sabun yang telah dibekalkan sebelum dibenarkan masuk ke dalam kelas. Jika suhu badan murid
mencapai 37.5° C dan ke atas, atau mempunyai gejala demam, batuk, selesema atau sakit tekak, murid yang
berkenaan diminta untuk berehat di rumah.

4. Kantin akan berurusan seperti biasa dengan menjual makanan berbungkus sahaja. Walau
bagaimanapun, semua murid diminta membawa kutleri dan bekas makanan sendiri dari rumah dan air
minuman yang secukupnya. Seboleh-bolehnya, semua murid dinasihatkan membawa makanan sendiri dari
rumah. Murid hanya dibenarkan untuk makan di tempat yang ditetapkan pada waktu rehat.

5. Semua ibu bapa diminta untuk memastikan anak masing-masing hadir ke sekolah mengikut waktu
persekolahan yang telah ditetapkan. Selepas waktu persekolahan, semua murid perlu pulang ke rumah
dengan secepat mungkin. Murid tidak dibenarkan mengadakan sebarang aktiviti di sekolah selepas waktu
bersurai. Semua ibu bapa/penjaga diminta mengambil anak mengikut masa bersurai yang telah ditetapkan.
6. Ibupaba diminta sentiasa merujuk kepada jadual waktu kelas dan jadual penggiliran murid untuk
mengenalpasti sama anak perlu hadir ke sekolah untuk kelas bersemuka atau PdPR. Kerjasama tuan-tuan
dan puan-puan amat dihargai demi keselamatan semua warga sekolah.

Sekian, terima kasih.

Saya yang menjalankan amanah,

(GOH CHEE CHIANG)
Pengetua,
SMJK Chong Hwa KL



